
தே³வேந்த்³ரக்ரு’தம் ஶதருத்³ரீயம் நாம ஶிவஸ்தோத்ரம்

ஸ வை ருத்³ர:ஸ ச ஶிவ: ஸோऽக்³நி: ஶர்வ:ஸ ஸர்வவித் ।
ஸ சேந்த்³ரஶ்சைவ வாயுஶ்ச ஸோऽஶ்விநௌ ஸ ச வித்³யுத:॥ 65॥
ஸ ப⁴வ:ஸ ச பர்ஜந்யோ மஹாதே³வ:ஸ சாநக: ⁴ ।
ஸ சந்த்³ரமா:ஸ சேஶாந:ஸ ஸூர்யோ வருணஶ்ச ஸ:॥ 66॥
ஸ கால: ஸோऽந்தகோ ம்ரு’த்யு:ஸ யமோ ராத்ர்யஹாநி ச ।
மாஸார்த⁴மாஸா ரு’தவ:ஸந்த்⁴யே ஸம்வத்ஸரஶ்ச ஸ:॥ 67॥
ஸ ச தா⁴தா விதா⁴தா ச விஶ்வாத்மா விஶ்வகர்மக்ரு’த் ।
ஸர்வாஸாம் தே³வதாநாம் ச தா⁴ரயத்யவபுர்வபு:॥ 68॥
ஸர்வைர்தே³வை:ஸ்துதோ தே³வ:ஸைகதா⁴ ப³ஹுதா⁴ ச ஸ: ।
ஶததா⁴ ஸஹஸ்ரதா⁴ சைவ ததா² ஶதஸஹஸ்ரதா⁴ ॥ 69॥
ஈத்³ரு’ஶ:ஸ மஹாதே³வோ பூ⁴யஶ்ச ப⁴க³வாநஜ: ।
ந ஹி ஸர்வே மயா ஶக்யா வக்தும் ப⁴க³வதோ கு³ணா:॥ 70॥
ஸர்வைர்க்³ரஹைர்க்³ரு’ஹீதாந்வை ஸர்வபாபஸமந்விதாந் ।
ஸ மோசயதி ஸுப்ரீத: ஶரண்ய: ஶரணாக³தாந் ॥ 71॥
ஆயுராரோக்³யமைஶ்வர்யம் வித்தம் காமாம்ஶ்ச புஷ்கலாந் ।
ஸ த³தா³தி மநுஷ்யேப்⁴ய:ஸ சைவாக்ஷிபதே புந:॥ 72॥
ஸேந்த்³ராதி³ஷு ச தே³வேஷு தஸ்ய சைஶ்வர்யமுச்யதே ।
ஸ சைவ வ்யாஹ்ரு’தே லோகே மநுஷ்யாணாம் ஶுபா⁴ஶுபே⁴ ॥ 73॥
ஐஶ்வர்யாச்சைவ காமாநாமீஶ்வர: புநருச்யதே ।
மஹேஶ்வரஶ்ச பூ⁴தாநாம் மஹதாமீஶ்வரஶ்ச ஸ:॥ 74॥
ப³ஹுபி⁴ர்ப³ஹுதா⁴ ரூபைர்விஶ்வம் வ்யாப்நோதி வை ஜக³த் ।
அஸ்ய தே³வஸ்ய யத்³வக்த்ரம் ஸமுத்³ரே தத³திஷ்ட²த ॥ 75॥
ஏஷ சைவ ஶ்மஶாநேஷு தே³வோ வஸதி நித்யஶ: ।

யஜந்த்யேநம் ஜநாஸ்தத்ர வீரஸ்தா²ந இதீஶ்வரம் ॥ 76॥
அஸ்ய தீ³ப்தாநி ரூபாணி கோ⁴ராணி ச ப³ஹூநி ச ।
லோகே யாந்யஸ்ய குர்வந்தி மநுஷ்யா: ப்ரவத³ந்தி ச ॥ 77॥
நாமதே⁴யாநி லோகேஷு ப³ஹூந்யத்ர யதா²ர்த²வத் ।
நிருச்யந்தே மஹத்த்வாச்ச விபு⁴த்வாத்கர்மபி⁴ஸ்ததா²॥ 78॥
வேதே³ சாஸ்ய ஸமாம்நாதம் ஶதருத்³ரீயமுத்தமம் ।
நாம்நா சாநந்தருத்³ரேதி உபஸ்தா²நம் மஹாத்மந:॥ 79॥
ஸ காமாநாம் ப்ரபு⁴ர்தே³வோ யே தி³வ்யா யே ச மாநுஷா: ।
ஸ விபு: ⁴ ஸ ப்ரபு⁴ர்தே³வோ விஶ்வம் வ்யாப்நுவதே மஹத் ॥ 80॥
ஜ்யேஷ்ட²ம் பூ⁴தம் வத³ந்த்யேநம் ப்³ராஹ்மணா முநயஸ்ததா² ।
ப்ரத²மோ ஹ்யேஷ தே³வாநாம் முகா²த³ஸ்யாநலோऽப⁴வத் ॥ 81॥
ஸர்வதா² யத்பஶூந்பாதி தைஶ்ச யத்³ரமதே புந: ।
தேஷாமதி⁴பதிர்யச்ச தஸ்மாத்பஶுபதி:ஸ்ம்ரு’த:॥ 82॥
நித்யேந ப்³ரஹ்மசர்யேண லிங்க³மஸ்ய யதா³ஸ்தி²தம் ।
மஹயந்தி ச லோகாஶ்ச மஹேஶ்வர இதி ஸ்ம்ரு’த:॥ 83॥
ரு’ஷயஶ்சைவ தே³வாஶ்ச க³ந்த⁴ர்வாப்ஸரஸஸ்ததா² ।
லிங்க³மஸ்யார்சயந்தி ஸ்ம தச்சாப்யூர்த்⁴வம் ஸமாஸ்தி²தம் ॥ 84॥
பூஜ்யமாநே ததஸ்தஸ்மிந்மோத³தே ஸ மஹேஶ்வர: ।
ஸுகீ² ப்ரீதஶ்ச ப⁴வதி ப்ரஹ்ரு’ஷ்டஶ்சைவ ஶங்கர:॥ 85॥
யத³ஸ்ய ப³ஹுதா⁴ ரூபம் பூ⁴தப⁴வ்யப⁴வத்ஸ்தி²தம் ।
ஸ்தா²வரம் ஜங்க³மம் சைவ ப³ஹுரூபஸ்தத:ஸ்ம்ரு’த:॥ 86॥
ஏகாக்ஷோ ஜாஜ்வலந்நாஸ்தே ஸர்வதோऽக்ஷிமயோऽபி வா ।
க்ரோதா⁴த்³யஶ்சாவிஶல்லோகாம்ஸ்தஸ்மாச்ச²ர்வ இதி ஸ்ம்ரு’த:॥ 87॥
தூ⁴ம்ரம் ரூபம் ச யத்தஸ்ய தூ⁴ர்ஜடிஸ்தேந உச்யதே ।
விஶ்வே தே³வாஶ்ச யத்தஸ்மிந்விஶ்வரூபஸ்தத:ஸ்ம்ரு’த:॥ 88॥
திஸ்ரோ தே³வீர்யதா³சைவ ப⁴ஜதே பு⁴வநேஶ்வர: ।
த்³யாமப: ப்ரு’தி²வீம் சைவ த்ர்யம்ப³கஶ்ச தத:ஸ்ம்ரு’த:॥ 89॥

ஸமேத⁴யதி யந்நித்யம் ஸர்வார்தா²ந்ஸர்வகர்மஸு ।
ஶிவமிச்ச²ந்மநுஷ்யாணாம் தஸ்மாதே³ஷ ஶிவ:ஸ்ம்ரு’த:॥ 90॥
ஸஹஸ்ராக்ஷோऽயுதாக்ஷோ வா ஸர்வதோऽக்ஷிமயோऽபி வா ।
யச்ச விஶ்வம் மஹத்பாதி மஹாதே³வஸ்தத:ஸ்ம்ரு’த:॥ 91॥
த³ஹத்யூர்த்⁴வம் ஸ்தி²தோ யச்ச ப்ராணோத்பத்திஸ்தி²தஶ்ச யத் ।
ஸ்தி²தலிங்க³ஶ்ச யந்நித்யம் தஸ்மாத்ஸ்தா²ணுரிதி ஸ்ம்ரு’த:॥ 92॥
விஷமஸ்த:² ஶரீரேஷு ஸமஶ்ச ப்ராணிநாமிஹ ।
ஸ வாயுர்விஷமஸ்தே²ஷு ப்ராணாபாநஶரீரிஷு ॥ 93॥
பூஜயேத்³விக்³ரஹம் யஸ்து லிங்க³ம் வாபி ஸமர்சயேத் ।
லிங்க³ம் பூஜயிதா நித்யம் மஹதீம் ஶ்ரியமஶ்நுதே ॥ 94॥
ஊருப்⁴யாமர்த⁴மாக்³நேயம் ஸோமார்த⁴ம் ச ஶிவா தநு: ।
ஆத்மநோऽர்த⁴ம் ச தஸ்யாக்³நி: ஸோமோऽர்த⁴ம் புநருச்யதே ॥ 95॥
தைஜஸீ மஹதீ தீ³ப்தா தே³வேப்⁴யஶ்ச ஶிவா தநு: ।
பா⁴ஸ்வதீ மாநுஷேஷ்வஸ்ய தநுர்கோ⁴ராக்³நிருச்யதே ॥ 96॥
ப்³ரஹ்மசர்யம் சரத்யேஷ ஶிவா யாஸ்ய தநுஸ்தயா ।
யாஸ்ய கோ⁴ரதரா மூர்தி:ஸர்வாநத்தி தயேஶ்வர:॥ 97॥
யந்நிர்த³ஹதி யத்தீக்ஷ்ணோ யது³க்³ரோ யத்ப்ரதாபவாந் ।
மாம்ஸஶோணிதமஜ்ஜாதோ³ யத்ததோ ருத்³ர உச்யதே ॥ 98॥
ஏஷ தே³வோ மஹாதே³வோ யோऽஸௌ பார்த² தவாக்³ரத: ।
ஸங்க்³ராமே ஶாத்ரவாந்நிக்⁴நம்ஸ்த்வயா த்³ரு’ஷ்ட: பிநாகத்⁴ரு’க் ॥ 99॥
ஏஷ வை ப⁴க³வாந்தே³வ:ஸங்க்³ராமே யாதி தேऽக்³ரத: ।
யேந த³த்தாநி தேऽஸ்த்ராணி யைஸ்த்வயா தா³நவா ஹதா:॥ 100॥
த⁴ந்யம் யஶஸ்யமாயுஷ்யம் புண்யம் வேதை³ஶ்ச ஸம்ஜ்ஞிதம் ।
தே³வதே³வஸ்ய தே பார்த² வ்யாக்²யாதம் ஶதருத்³ரியம் ॥ 101॥
ஸர்வார்த²ஸாத⁴கம் புண்யம் ஸர்வகில்பி³ஷநாஶநம் ।
ஸர்வபாபப்ரஶமநம் ஸர்வது:³க²ப⁴யாபஹம் ॥ 102॥
சதுர்வித⁴மித³ம் ஸ்தோத்ரம் ய: ஶ‍்ரு’ணோதி நர:ஸதா³ ।
விஜித்ய ஸர்வாஞ்ஶத்ரூந்ஸ ருத்³ரலோகே மஹீயதே ॥ 103॥

சரிதம் மஹாத்மநோ தி³வ்யம் ஸாங்க்³ராமிகமித³ம் ஶுப⁴ம் ।
பட²ந்வை ஶதருத்³ரீயம் ஶ‍்ரு’ண்வம்ஶ்ச ஸததோத்தி²த:॥ 104॥
ப⁴க்தோ விஶ்வேஶ்வரம் தே³வம் மாநுஷேஷு து ய:ஸதா³ ।
வராந்ஸ காமாँல்லப⁴தே ப்ரஸந்நே த்ர்யம்ப³கே நர:॥ 105॥
இதி மஹாபா⁴ரதே த்³ரோணபர்வணி 173அத்⁴யாயாந்தர்க³தம்
தே³வேந்த்³ரக்ரு’தம் ஶதருத்³ரீயம் நாம ஶிவஸ்தோத்ரம் ஸம்பூர்ணம் ।
மஹாபா⁴ரத । த்³ரோணபர்வ । அத்⁴யாய 173/65-105॥

